
Annotatsiya. Mazkur maqolada g‘o‘za maydonlarida keng tarqalgan bir va ko‘p yillik begona o‘tlarning 
turlari,  ularning  g‘o‘za  hosildorligi  va  tola  sifatiga  salbiy  ta’siri  hamda  ularga  qarshi  kurashishda 
qo‘llaniladigan uyg‘unlashgan (integratsiyalashgan) chora-tadbirlari yoritilgan. Tuproqqa ishlov berish va 
gerbitsidlarni (jumladan, Stomp, Selekt kabi vositalarni) samarali qo‘llash muddatlari va me’yorlari tahlil 
qilinib,  agrotexnik va kimyoviy usullarni  mutanosib olib borish orqali  yuqori  samaradorlikka erishish 
ko‘rsatib o‘tilgan.
Kalit so‘zlar: g‘o‘za, begona o‘tlar, gerbitsid, Stomp, Selekt, agrotexnika, hosildorlik, tuproqqa ishlov 
berish.

Kirish

O‘zbekiston Respublikasi qishloq xo‘jaligida paxtachilik yetakchi tarmoqlardan biri bo‘lib, 
g‘o‘zadan yuqori va sifatli hosil olish ko‘p jihatdan agrotexnik tadbirlarning o‘z vaqtida va sifatli 
o‘tkazilishiga bog‘liq. G‘o‘za parvarishida eng asosiy muammolardan biri g‘o‘za maydonlaridagi 
begona  o‘tlarni  yo‘q  qilishdir.  Begona  o‘tlar  g‘o‘za  bilan  oziq  maydoni,  yorug‘lik,  namlik  va 
tuproqdagi ozuqa moddalari uchun kuchli raqobatlashadi.

Tajriba maydonida olib borilgan tadqiqotlar shuni ko‘rsatadiki, kuchli begona o‘tlar bosgan 
maydonlarda g‘o‘zaning o‘sishi va rivojlanishi sezilarli darajada orqada qoladi, ko‘saklar soni va 
vazni kamayadi, natijada hosildorlik 20-30 % gacha, ba’zi hollarda esa 40% dan ortiqqa kamayib 
ketishi  mumkin.  Bundan  tashqari,  begona  o‘tlar  turli  kasallik  va  zararkunandalar  uchun  oraliq 
xo‘jayin  vazifasini  o‘taydi.  Bu  esa  g‘o‘za  maydonida  begona  o‘tlarga  qarshi  samarali  va 
uyg‘unlashgan kurash  choralarini  qo‘llashni  dolzarb  masalaga  aylantiradi.  G‘o‘za  maydonlarida 
uchraydigan begona o‘tlar biologik xususiyatlariga ko‘ra ikki yirik guruhga bo‘linadi:  Bir yillik 
begona o‘tlar:  semizo‘t,  toriqsimon bedanao‘t,  yashil  suv-o‘t-tulkiquyruq,  g‘ozo‘t  va  boshqalar. 
Ko‘p  yillik  begona  o‘tlar:  ajiriq  (Cynodon  dactylon),  g‘umay  (Sorghum  halepense),  qamish 
(Phragmites  australis),  shirinmiya.  Bir  yillik  begona  o‘tlar  bahorgi  chiqish  davrida  g‘o‘za 
maysalarini  siqib  qo‘ysa,  ko‘p  yillik  ildizpoyali  begona  o‘tlar  kuchli  ildiz  tizimiga  ega  bo‘lib,  
tuproqdagi chuqur namlik va ozuqani so‘rib oladi hamda ularga qarshi kurashish murakkab jarayon 
hisoblanadi.

Begona  o‘tlarga  qarshi  kurashish  usullari.  G‘o‘za  dalalarini  begona  o‘tlardan  tozalashda 
yagona  bir  usul  bilan  yuqori  samaradorlikka  erishib  bo‘lmaydi.  Maksimal  natijaga  agrotexnik, 
mexanik va kimyoviy usullarni uyg‘unlashtirgan holda erishiladi.

Kimyoviy usul mehnat sarfini keskin kamaytiradi va qisqa muddatda yuqori samara beradi. 
G‘o‘za maydonlarida ishlatiladigan gerbitsidlar qo‘llash muddatiga ko‘ra ikkiga bo‘linadi, g‘o‘za 
ekishdan oldin yoki ekish bilan bir vaqtda tuproqqa ishlov berishda Stomp 330 EC (yoki tarkibida 
pendimetalin bo‘lgan muqobillar) gerbitsidi 1,5–2,0 l/ga me’yorda qo‘llanildi. Bu preparat tuproq 

«Orolbo‘yi hududida suvdan foydalanish samaradorligi va
sho‘rlanishning qishloq xo‘jaligi ekinlari hosildorligi hamda
aholi hayot faoliyatiga ta’sirini monitoring va nazorat qilish
uchun iqlimga chidamli innovatsion texnologiyalarni ishlab
chiqish»

«Aralboyı aymaǵında suwdan paydalanıw nátiyjeliligi hám
shorlanıwdıń awıl xojalıǵı eginleri zúráátligi hámde
xalıqtıń turmıs iskerligine tásirin monitoring etiw hám

yuzasida  himoya  pardasi  hosil  qilib,  bir  yillik  boshoqli  va  ayrim  ikki  pallali  begona  o‘tlar 
urug‘larining una boshlash bosqichidayoq yo‘qotdi.

G‘o‘za rivojlanish davrida boshoqli  begona o‘tlar  ko‘paygan maydonlarda Selekt  120 EC 
(kletodim ta’sir etuvchi moddali) 0,8–1,5 l/ga me’yorda purkaldi. Bu gerbitsidlar g‘o‘za o‘simligiga 
zarar  yetkazmagan  holda,  faqat  boshoqli  begona  o‘tlarning  barg  va  ildiz  tizimiga  zarar  berib 
yo‘qolishiga olib keladi. Begona o‘tlarga qarshi kompleks kurash chora-tadbirlarining samaradorlik 
ko‘rsatkichlari yuqori bo‘ldi.

Tadqiqot natijalari shuni ko‘rsatadiki, tuproqqa ekishdan oldin «Stomp» gerbitsidini qo‘llash 
va vegetatsiya davrida begona o‘tlarga qarshi «Selekt» kabi preparatlar bilan ishlov berish dala 
ifloslanishini  90-95%  gacha  kamaytirdi.  Begona  o‘tlardan  tozalangan  dalalarda  g‘o‘zaning 
shonalash  va  gullash  jarayoni  jadal  kechib,  paxta  hosildorligi  gektariga  o‘rtacha  6,0–10,0 
sentnergacha ortdi.

Xulosa

G‘o‘za dalalarida begona o‘tlarga qarshi kurash yuqori va sifatli paxta hosili olishning muhim 
shartidir. Faqatgina agrotexnik tadbirlar, mexanik ishlov berish hamda zamonaviy gerbitsidlarni o‘z 
vaqtida  va  me’yorida  qo‘llash  begona  o‘tlarga  qarshi  kurashish  tizimi  yuqori  agronomik  va 
iqtisodiy samara beradi. Bu esa daladagi begona o‘tlarni 90-95% gacha yo‘qotish bilan birga, qo‘l 
mehnatini  sezilarli  darajada  kamaytiradi  va  paxta  hosildorligini  gektariga  7-10  sentnergacha 
oshirish imkonini yaratadi.

